
Hoofstuk van die dag: 1
Kronieke 15

Saul se dogter Mikal [..] het hom in stilte verag. (1 Kron
15:29)

Volgens 2 Sam 6:20-23 het Mikal Dawid verag omdat hy honm,
volgens haar, onwaardig gedra het. Dis nie heeltemal duidelik

wat, in haar oé, onwaardig was nie. Dalk omdat hy sonder sy
koninklike gewaad in die openbaar verskyn het? Dalk omdat hy
van vreugde gespring en gedans het? Dalk omdat hy hom deur sy
optrede en klere met die priesters vereenselwig het? Alles
dinge wat volgens haar nie gepas het by Dawid se koninklike
status nie. Of dalk was dit doodgewoon jaloesie van haar kant
af. Sy was immers koning Saul se dogter. Sy het blou bloed in
haar are gehad, en Dawid nie. En nou het Dawid alles bereik
wat haar pa nie kon nie.

Dalk was dit iets van alles. Hoe dit ook al sy, dit het die
lelikste in Mikal na vore gebring. Sy het op Dawid neergesien
en hom verag. Sy het gedink sy weet van beter en dit het haar
hoogmoedig gemaak.

In Eseg 16:49-50 sé God dat Sodom se probleem hoogmoed was, en
in Mark 7:22 sé Jesus dat hoogmoed een van die dinge is wat ’'n
mens onrein maak. Lees ook hoe Jesus dit uitspel in Luk
18:9-14!

Onlangse Bydraes

= Joh 11: 25,26 JESUS BRING HOOP

=Dina, die meisie wat verkrag is

= Ragel, die vrou wat alles gehad het

= Joh 14:23 Smag jy na God se teenwoordigheid?
= Jakob

